
SCRIPT OF  EVENING  GOJRI  NEWS BULLETIN 18JUNE 2026 
1700HRS 

2026جون 18گوجری نيوز بليٹن  
*********************** 

 يوه آکاشوانی  جموں  ہے عبدالرحمان تے نصرت  تيں  خبر  سُنو ۔ 
******************* 

HEADLINES 
۔ليفٹينٹ  گورنر  منو ج  سنہا  نے  اج  شری  گورو  ارجن   ديو  جی  غا  يوم  شہادت  ور  ١
انُہاں  نانہہ  زبردست  خراج  عقيدت  پيش  کيو۔    

۔وزير  اعلی  عمر  عبدالله  نے  اج  ضلع  گاندربل  گا  تولمولہ  علاقہ  مانہہ  واقع  پوتر   ٢
جون  نانہہ  منعقد  ہون  آلا  سالانہ    22ماتا  کهير   بهوانی  مندر  غو  دورو  کيو  تانجے 

 ماتا  کهير  بهوانی  ميلہ  غی  تيارياں غو  جائيزو  ليں  سکيں  ۔ 
۔  سرحدی  ضلع  پونچه  مانہہ  سياحت  تے  قبائلی  ترقی  نانہہ  فروغ  دين  در  ايک  اہم  ٣
لکه  روپيہ  منظور  کيا  ہيں  ۔مقامی  لوکاں  نے    50کروڑ  6پيش  رفت  غا  طور  ور    

ومتی  فيصلہ  غی  تعريف  کی تے کہيو  اس  سنگ  پونچه  غی  معشيت  نانہہ  فروغ   حک
 لبے  غو۔ 

۔بهارتی  ريلوے  نے  آن  آلی  شری  امرناته  ياترا  تے  سياحتی  موسم  غے  دوران   ۴
 مسافراں غی  سہولت  ،  حفاظت  تے  ہجوم  واسطے  بہتر  انتظامات  کيا  ہيں۔ 

۔سالانہ  شری  امرناته  ياترا  تيں  پہلاں  جموں  ريلوے  سٹيشن  ور  حفاظتی  انتظامات  ۵
بنان   واسطے  حفاظتی  ايجنسياں  نے  ايک  وسيع  تلاشی  مہم  چلائی  نانہہ  مزيد  مضبوط  

۔   
******************* 
LG  TRIBUTES 

ليفٹينٹ  گورنر  منو ج  سنہا  نے  اج  شری  گورو  ارجن   ديو  جی  غا  يوم  شہادت  ور   
انُہاں  نانہہ  زبردست  خراج  عقيدت  پيش  کيو۔ذرائع  ابلاغ  ور  ايک  پيغام  مانہہ  ليفٹينٹ  
گورنر  منوج  سنہا  نے  کہيو  ہے  جے  گورو  ارجن  ديو  جی  غی  عظيم  قربانی  تے انُ  

غو  امن  ہمدردی  مساوات  تے  بے  لوث  خدمات  غو  پيغام  اج  وی  انسانيت  غی    
رہنمائی  کررہيو  ہے  ۔انُہاں  نے  کہيو  ہے  جے  ہم  نانہہ  گورو  ارجن  ديو  جی  غی   
تعليمات  غے  مطابق  ايک  پرُ  امن  ،  مربوط  تے  آپسی  ہم  آہنگی  آلا  معاشره  غی   

طے  خود  نانہہ  دوباره  وقف  کرنو  چاہيے۔تعمير واس  
******************* 

CM  KHEER  BHAWANI 
وزير  اعلی  عمر  عبدالله  نے  اج  ضلع  گاندربل  گا  تولمولہ  علاقہ  مانہہ  واقع  پوتر  ماتا 

جون  نانہہ  منعقد  ہون  آلا  سالانہ  ماتا    22کهير   بهوانی  مندر  غو  دورو  کيو  تانجے 
کهير  بهوانی  ميلہ  غی  تيارياں غو  جائيزو  ليں  سکيں  وزير  اعلی  نے  عقيدت  منداں   
واسطے  کيا  جان  آلا  انتظامات  غو  معائنو  کيو  تے متعلقہ  تمام  محکماں نانہہ  ہدايت   
دتی  جے  ضروری  خدمات  غی  بروقت  فراہمی  نانہہ  يقينی  بنايو  جے  ،  جن  مانہہ   

ظتی   صفائی  ستهرائی   پين  آلا  صاف  پانی  بجلی  غی  فراہمی  ،  طبی  سہوليات  ،  حفا
تے  ٹريفک  انتظام  شامل  ہيں  ۔ تانجے  ميلو  خوش اسلوبی  سنگ  منعقد  وے  تے  تمام   



ياترياں  نانہہ  مکمل  سہولت  و آسانی  فراہم  کی  جاسکے  بعد  مانہہ  ذرائع  ابلاغ  غا   
 نمائنداں  سنگ  گل  بات  کرتا  واں  وزير  اعلی  عمر  عبدالله  نے  اس  طرح  کہيو۔۔۔۔۔۔۔۔۔ 

******************* 
TRIBAL  TOURISM  VILLAGE 

سرحدی  ضلع  پونچه  مانہہ  سياحت  تے  قبائلی  ترقی  نانہہ  فروغ  دين  در  ايک  اہم     
پيش  رفت  غا  طور  ور  مرکزی  زير  انتظام  علاقہ  جموں  کشمير  حکومت  نے  مينڈهر   

سب  ڈويزن  غا  بهيره  علاقہ  مانہہ  جديد  طرز  گا  قبائلی  سياحتی  گراں  غی  تعمير   
لکه  روپيہ  منظور  کيا  ہيں  ۔اس  اہم    50کروڑ  6واسطے کپيکس  بجٹ  غے  تحت

پروجيکٹ  غو  مقصد  قبائلی  سياحت  نانہہ  فروغ  دينو  جد  کہ  خطہ  مانہہ  آباد  قبائلی  
برادرياں  غی  بهر  پور ثقافتی  وراثت  روايات  تے  طرز  زندگی  گو  تحفظ  وی  يقينی   

ہدے  داراں  غے  مطابق  يوه  منصوبو  ايک  مثالی  سياحتی مقام  گا   بنايو  جے  غو  ۔  ع
طور  ور  ابُهر  ے  گو  تے  علاقہ  غ  منفرد  شناخت  تے  ثقافتی  دولت  نانہہ  اجُاگر  کرے  

غو  ۔  پونچه  غا  مقامی  باشنداں  بالخصوص  نوجواناں  نے  حکومت  غا  اس  فيصلہ  گو   
خير  مقدم  کيو  ہے  اس  بارے  بولتا  واں  ايک  مقامی  باشنده  رونک  شرما  نے  اپنا    

 تاثرات  اس  طرح  دتا۔
******************* 

UIDAI 
بهارتيہ  منفرد  شناختی  اتهارٹی  نے  محکمہ  سکولی  تعليم رام  بن  غا  اشتراق  سنگ   

غو  آغاز  کيو  ہے۔     2.0ميگا  آدهار  اين  بی  يوو  يعنی  لازمی  بايو  ميٹرک  اپڈيٹ  مہم
بچاں گا  ادهار  مانہہ  بايو  ميٹرک  تفصيلات  غی  بروقت  تجديد   نہايت  ضروری  ہے   
تانجے  بکه  بکه  سرکاری سکيماں وظايف  تے  دوجی  خدمات  تيں فائدو  چاتے  وقت   

بغير  کسے  روکاوٹ  غے  تصديق  ممکن  ہوسکے  لازمی  بايو  ميٹرک    اپڈيٹ    ايم  بی  
سال  غی عمر  غا  بچاں  واسطے  مکمل  طور  ور  مفت  ہے  يوه  عمل    15تيں 7يو   

سی  يو  ای  ٹی  جيسا  مقابلہ  جاتی  تے  يونيورسٹی  داخلہ   جے  ای  ای  ،  نيٹ  تے   
امتحانات  مانہہ  آسان  رجسٹريشن  نانہہ  وی  يقينی  بناوے  اس  باره  مانہہ  مزيد   

معلومات  دے  رہيا  ہيں  ۔  ماہر  مشاوات  تے  تعليم  و  تربيت  بارے  ضلعی  اداره  رام  بن  
غا  استاد  شہنواز  گنی  نے  اس  طرح  کہيو۔۔۔۔۔۔۔۔۔۔۔۔   

******************* 
PROG  ANN 

نانہہ  بار  غے   2026جون  20غی  طرفوں   آکاشوانی  جموں  گا  علاقائی  خبراں  آلا  يونٹ
منٹ  دورانيہ  غو  ايک  خصوصی  مباحثہ  پروگرام  نشر    20بجے  12روز  دوپہر  ساڈه 

سال   12کيو  جے  غو۔  جس  گو  عنوان  وے  غو  مرکز  مانہہ  اين  ڈی  اے  حکومت  غا 
اس  خصوصی  نشريہ  گو  موضوع  وے  گو  دہشت  گردی  غے  خلاف  جنگ  تے    

سرحدی  باڈ  بندی  اس  خصوصی  پروگرام  مانہہ  مہمان  خصوصی  شری  کلونت  رائے   
شرما  ڈی  آئی  جی  سرحدی  حفاظتی  فورس    جموں  فرنٹير  رہيں  غا۔  جہيڑه  اس   
موضوع  ور  اپنی  بصيرت  تے  ماہرانہ  رائے  پيش  کريں  گا  پروگرام  غی  ميزبانی   

 وجے  بجاج  کريں  گا۔ 
******************* 

RLYs SANJY  ARRANGEMENTS 



بهارتی  ريلوے  نے  آن  آلی  شری  امرناته  ياترا  تے  سياحتی  موسم  غے  دوران   
مسافراں غی  سہولت  ،  حفاظت  تے  ہجوم  واسطے  بہتر  انتظامات  کيا  ہيں۔  جموں   

صوبہ  گا  سنئير  ڈويزنل  کمرشل  منجير،  اچُت  سنگل  نے  کہيو  کہ  ريلوے  ياترياں  تے  
سياحاں  نانہہ  محفوظ  تے  آرام  ده  سفر  فراہم  کرن  واسطے  بکه  بکه  سطح  ور    

اقدامات  کررئی  ہے۔انُہاں  نے  دسيو  کہ  ٹکٹ  چيکنگ  کرن  آلو عملو،  ريلوے  حفاظتی   
فورس  تے  گورنمنٹ  ريلوے  پوليس  ،  مل  غے  کم  کررئی  ہے  تانجے  بغير  اجازت   

جاسکے تے  ياترا  غے  دوران  کسی  وی  قسم  گا  ناخشگوار     سفر  کرن  آلا  نانہہ  روکيو
واقع  نانہہ  روکيو  جاسکے۔انُہاں  نے  مزيد  اس  طرح  کہيو۔۔۔۔۔۔۔۔۔۔۔۔۔    

******************* 
SEARCH  OP  RLY  STN 

سالانہ  شری  امرناته  ياترا  تيں  پہلاں  جموں  ريلوے  سٹيشن  ور  حفاظتی  انتظامات  
نانہہ  مزيد  مضبوط  بنان  تے  ياترں  نالے  مسافراں  غی  حفاظت  نانہہ  يقينی  بنان   
واسطے  حفاظتی  ايجنسياں  نے  ايک  وسيع  تلاشی  مہم  چلائی  ۔  ممکنہ  حفاظتی   

خطرات  غے  پيش  نظر  ريلوے  سٹيشن  ،  پليٹ  فارماں  تے  ريل  مانہہ  سخت  جانچ  کی  
گئی۔  حفاظتی  اہلکاراں  نے  مشکی  کتا  تے  ميٹل  ڈيکٹراں  غی  مدد  تيں  تمام  ريل  غا    

ڈباں  غی  باريک  بينی  سنگ  تلاشی  لی۔  اس  تيں  علاوه    ويٹنگ  ہال،  اندر  تے  باہر   
تہ  تے  سٹيشن  غا  ديگر  حساس  مقامات  ور  خصوصی  جانچ غو  عمل   جان  آلا  رس

 انجام  دتو  گيو۔پيس  ہے  اس  بارے  مارا  نامہ  نگار  غی  ياه  رپوٹ۔۔۔۔۔۔۔۔ 
******************* 

CSIR  YUVA  KARYASHALA 
کلاس  روم  غی  تعليم  تے  عملی  سائنسی  تحقيق  غے  بشکار فاصلہ  نانہہ  کہٹ  کرن  غا  

مقصد  تيں  سی۔ايس۔آئی۔آر  ، انڈين  انسٹی  ٹيوٹ  آف  انٹيگريٹو  ميڈيسن  جموں  نے  اپنا  
ٹيکنالوجی  بزنس  انکيوبيٹر  تے  بايو  انکوبيشن   مرکز  غے  ذريعے  اج  کيميکل    

عشاريہ صفر  غو    5روز  عملی  تربيتی  پروگرام  ،  يوا  کوشل  کاريشالا   10سائنسز   مانہہ
آغاز  کيو۔  اس  پروگرام  مانہہ  گورنمنٹ  کالج  فار  وومين  گاندهی  نگر  جموں  تے    

طلبہ   حصو  لے  رہيا  ہيں  ۔اس  تربيتی  پروگرام  غے  ذريعے     42ديگر  تعليمی  ادارا  غا 
انہہ  جديد ليباٹری  طريقہ،  تحقيقی  تکنيکاں  تے  اختراعی  نظاماں  تيں  براه  راست  طلبہ  ن

واقفيت  حاصل  وے  غی۔انعقاد  کرن  آلا  غے  مطابق  ،   اس  سنگ  نوجواناں  مانہہ    
سائنسی  سوچ  ،  تحقيق  تے  جدت  ترازی  نانہہ  فروغ  لبے  غو  ،  تانجے  وه  مستقبل   
مانہہ  سائنس  تے  ٹيکنالوجی غا  ميدان  مانہہ  بہتر  کردار  ادا  کرسکيں۔افتتاحی  تقريب   

غے  دوران  پروگرام  واسطے  تيار  کيا  گيا  ايک  تربيتی  رہنما  کتاب  چہ  وی  باضابطہ   
 طور  ور  جاری  کی گئی۔ 

******************* 
BILLAWAR  JUDOKA 

بلاور  تے  پورا  ضلع  کٹهوعہ  واسطے  ايک  فخر  غی  گل  ہے  کہ  اتُ  غو  نوجوان  ۔   
جوڈو  کهيڈاری  انش  بلوريہ  نے  چندی  گڑه  مانہہ  منعقده  قومی  کيڈٹ  جوڈو  چيمپين   

کهيڈارياں مانہہ  اپنی  جگہ  بنا    8شپ  مانہہ  بہترين کارکردگی  گو  مظاہرو  کرتا  واں  ٹاپ
لی  ہے۔  انس  غی  اس  کاميابی  نانہہ  کهيڈاں  غا  شوقين  افراد  تے  بلاور  غا  مقامی   
لوکاں  نے  سہرايو۔ لوکاں  غو  کہنو  ہے  کہ  انُ  غی  ياه  کاميابی  علاقہ  غا  نوجوان   

کهيدارياں  واسطے  ايک  بڑی  ترغيب  تے  حوصلہ  افزائی  ہے۔  انش  بلوريا  نے  اپنی   



ميابی  غا  سفر  غا  بارا  مانہہ  گل  کرتا  واں  ،  اس  گو  سہرو  اپنا  کوچ غے  سر   کا
 باندهيو  ہے۔انُہاں نے  مزيد  اس  طرح کہيو۔۔۔۔۔۔۔۔۔۔۔۔ 

******************* 
WEATHER 

جون  توڑی  موسم  عمومی    22محکمہ  موسميات  نے  پيش  گوئی  کی  ہے  کہ  اج  تيں
طور  ور  ابرآلود  رے  غو۔اس  دوران  کئی  مقامات  ور  ہلکی  بارش  تے  بعض  مقامات   
ور  تيز  بارش  ہوسکے۔  محکمہ  نے  گرج  چمک  نال  اناس  پين  ،  اسمانی  بجلی  گرن   

تے  تيز  آندهی  چکهڑ  چلن  بارے امکان ظاہر  کيو  ہے۔  عوام  نانہہ  مشورو  دتو  گيو   
ہے  کہ  وه  محتاط  ريں  تے متعلقہ  حُکام  غی  جانب  تيں  جاری  کرده  موسمی  ہدايات  

 ور  عمل  کريں۔ 
******************** 


